პირბადის ტარების წესი 
1. განმარტებები
პირბადე წარმოადგენს რესპირატორული დაცვის უზრუნველმყოფ საშუალებას, რომელიც ახდენს სასუნთქ სისტემაში წვეთებისა და ნაწილაკების მოხვედრის პრევენციას. 
სამედიცინო და არასამედიცინო პირბადეები
1. სამედიცინო პირბადე შედგება შემდეგი ნაწილებისგან:
· სითხეებისადმი რეზისტენტული ქსოვილი (რომელიც ეფექტურია მტვრისა და სხვა მიკრონაწილაკების შესაკავებლად)
· რეგულირებადი ცხვირის ფირფიტა (რომელიც საჭიროა ცხვირსა და სახეს შორის სიცარიელის შესავსებად)
· ფილტრის შრე
· კანთან საკონტაქტო ფენა
· ყურის ელასტიური მარყუჟები

სამედიცინო პირბადეები განკუთვნილია  სამედიცინო სერვისის მიმწოდებელი პერსონალისთვის. ერთჯერადი გამოყენების სამედიცინო პირბადის საწყისი ფილტრაციის მაჩვენებელია წვეთოვანი ნაწილაკების მინიმუმ 95%-ის შეკავების უნარი. 
2. არასამედიცინო დანიშნულების პირბადეების გამოყენება ხდება სოციალურ გარემოში, საჯარო სივრცეებსა და ადამიანების მაღალი ინტენსივობის  თავშეყრის ადგილებში ნებისმიერი პირის მიერ. 
არა სამედიცინო ნიღბებს წარმოადგენს სხვადასხვა ქსოვილისგან დამზადებული პირბადეები. მსგავსი პირბადეების გამოყენება შეიძლება მხოლოდ ინფექციის წყაროს კონტროლისათვის (ანუ დაავადებული ადამიანისგან ინფექციის გავრცელების თავიდან აცილების მიზნით) და შეიძლება გამოყენებული იქნეს, როგორც  თავდაცვის საშუალება საყოფაცხოვრებო პირობებში. მსგავსი პირბადეების გამოყენებისას აუცილებელია შესაბამისი ხელის ჰიგიენის დაცვა. 
· პირბადის ქსოვილი. სხვადასხვა ქსოვილის პირბადეების ფილტრაციის ეფექტურობა მერყეობს 0,6% დან 70% ამდე. მნიშვნელოვანია, რომ მასალა არ იყოს წელვადი, რადგან ხმარებასთან ერთად იზრდება ფორების ზომა და მცირდება ფილტრაციის უნარი;
· შრეების რაოდენობა: რეკომენდებულია პირბადეს ქონდეს მინიმუმ სამი შრე, რაც ზრდის ფლიტრაციის უნარს, შიდა შრე უნდა იყოს ჰიდროფილური და უზრუნველყოფდეს გამოყოფილი ნაწილაკების შეჩერებას, ხოლო გარე შრე ჰიდროფობური, რათა მოახდინოს მის ზედაპირზე მოხვედრილი ნაწილაკების შეკავება;
· დაუშვებელია ერთი პირბადის ერთზე მეტი პირის მიერ გამოყენება;
· პირბადის ფორმა. პირბადე სრულად უნდა ფარავდეს ცხვირს და პირს, დაფიქსირებული უნდა იყოს ნიკაპსა და ცხვირზე. თუ ლაპარაკის დროს პირბადე მოძრაობს ან სახესა და პირბადეს შორის არის ნაპრალები, პირისა და ცხვირის ღრუში შესაძლებელია ჰაერის მოხვედრა ამ ნაპრალების გავლით ფილტრაციის გარეშე. 
I. პირბადის მორგებისა და გამოყენების წესები
1. პირბადის მორგების წინ ჩაიტარეთ ხელის ჰიგიენა (წყლითა და საპნით დაბანა, ან ხელის ალკოჰოლშემცველი სანიტაიზერით დამუშავება);
2. გაიკეთეთ პირბადე ისე, რომ სრულად ფარავდეს ცხვირს, პირსა და ნიკაპს, ამასთან, პირბადის სპეციალური მყარი ნაწილი, რომელშიც მოთავსებულია რეგულირებადი ცხვირის ფირფიტა, მჭიდროდ უნდა იყოს მოირგეთ ცხვირზე ზემოდან;
3. არ შეახოთ ხელი პირბადის წინა ზედაპირს, უნებლიე შეხების შემდეგ ჩაიტარეთ ხელის ჰიგიენა (წყლითა და საპნით დაბანა, ან ხელის ალკოჰოლშემცველი სანიტაიზერით დამუშავება);
4. პირბადე გამოცვალეთ დატენიანებისთანავე;
5. მოიხსენით პირბადე მარყუჟების მხრიდან, არ შეეხოთ მის წინა ზედაპირს;
6. გამოყენებული პირბადე განათავსეთ ნარჩენებისთვის განკუთვნილ კონტეინერში;
7. პირბადის მოხსნის შემდეგ ჩაიტარეთ ხელის ჰიგიენა (წყლითა და საპნით დაბანა, ან ხელის ალკოჰოლშემცველი სანიტაიზერით დამუშავება);
8. არ გამოიყენოთ ერთჯერადი პირბადეები მრავალჯერადად.
პირდაბის გამოყენება აუცილებელია 
· საზოგადოებრივ ტრანსპორტში
· საჯარო დაწესებულებების, სერვის ცენტრებისა და ბანკების ფრონტ ოფისებში 
· სავაჭრო ობიექტებში
· სკოლებში, უნივერსიტეტებში და სხვა საგანმანათლებლო დაწესებულებებში
· [bookmark: _GoBack]რელიგიურ დაწესებულებებში თავშეყრისას
ამ დაწესებულებებში დასაშვებია როგორც სამედიცინო, ასევე არასამედიცინო პირდაბის გამოყენება. 
პირბადის გამოყენება ჯანმრთელობის მდგომარეობის გამო არ მოეთხოვება: 
· 3 წლამდე ასაკის ბავშვებს 
· ფილტვის ქრონიკული ობსტრუქციული დაავადების მქონე პირებს
· ბრონქული ასთმის მქონე პირებს
· სხვა მდგომარეობების შემთხვევაში, როდესაც პირს უჭირს პირბადის გამოყენება სამედიცინო მიზეზის გამო, რაც დასტურდება ექიმის ცნობით ( (მ.შ. ფსიქიკური დაავადებები, განვითარების ანომალიები და დეფექტები, სმენის დაქვეითება და სიყრუე)  

